
XXVV..  GGaabboonneettaakkoo  AAzzookkaa  
BBeerreezziiaa  bbiihhaarr  iizzaannggoo  ddaa,,
mmeerrkkaattaarriieenn  eerraakkuusslleeiihhoo      
TOLOSA�San Frantziskon,
Triangulo plazan eta Plaza
Zaharrean banaturik egongo da

LEHIAKETA�San Blas elkarteak
lagunduta, XIV. Odolki Lehiaketa
ere egingo dute bertan�3

Kepa Caballero patinatzailea, aurtengo kirolari onena
TOLOSA�Atzo banatu zituzten Tolosako udaletxean urteko
kirolari onenen sariak. 26 punturekin Kepa Caballero patinatzai-
lea izan zen sari nagusia eskuratu zuena; bigarren postuan, 20
punturekin Maria Fernanda Olarra atleta beteranoa geratu zen,

eta hirugarren postuan, 13 punturekin, Jon Azpiazu igerilaria.
Orain, Usabal kiroldegiko sarreran jarriko dute Caballeroren
oroigarria, aurretik, Xabi Fernandezekin eta Fernando Rocarekin
egin zuten bezela. Irudian, 10 kirolari onenak. NEREA URBIZU�2

TOLOSA�

Oria 
Txarangak
25 urte
beteko ditu

Ospatzeko, gaur 
kalejira egingo dute
kaleetan zehar,
19:00etan hasita�2

KKOOLLDDOO  TTAAPPIIAA�BERTSOZALE ELKARTEKO IDAZKARIA

«Autoantolatzeko gai ez
bada, ez dago gizartearen

parte-hartzerik»
Bertsozale Elkarteko idazkari karguan
18 urte egingo ditu zizurkildarrak�6-7

Babes 
ofizialeko
etxeetan
izen-ematea

13:00etan izango da
Eliz Ondoko parkean,
lehen agerraldia�3

Epea hilaren 31n
amaituko da; 012ra
deitu beharko da�7

LEITZA�

Anauten
lehenengo 
liburua gaur 
jendaurrean

Liburutegian izango
da aurkezpena�7



KKiirroollaarrii  oonneennaa
aauurrtteenn,,  KKeeppaa
CCaabbaalllleerroo  

NEREA URBIZU

Atzo iluntzean puntako kirolari
gehienak bildu ziren Tolosako
udaletxean, Udalak berak
2006ko kirolari onenei ome-
naldia eginez.

Aurtengoa, Tolosako kirol el-
karte ezberdinetakoek aukera-
tu duten kirolaririk onena Kepa
Caballero patinatzailea izan
da, 26 punturekin. Bigarren, al-
diz, Maria Fernanda Olarra
atleta beteranoa 20 punture-
kin, eta hirugarren Jon Azpiazu
igerilaria. Honi, 13 puntu eman
dizkiote. Aurreko bi urteetan

KIROLA�

Bigarren Maria Fernanda Olarra, eta
hirugarren Jon Azpiazu izan dira 

Kepa Caballerok jaso du kirolari onena saria. N. URBIZU

bezala, Usabal kiroldegiko sa-
rreran jarriko dute Kepa Caba-
lleroren plaka oroigarria. Au-
rretik, Xabi Fernandezena eta
Fernando Rocarena daude.

Udalak hiru ataletan banatu
zituen sariak: alde batetik, ba-
nakako sariak. Honetan hamar
kirolari zeuden: hiru irabazleez
gain, Egoi Zalakain triatleta,
Josu Agirre txirrindularia, Mi-
kel Belloso pilotaria,Unai Arze-
lus judoka, Xabier Artola eta
Ainhoa Pagola pista txirrindu-
lariak eta Ane Lekuona gim-
nastika erritmikako kirolaria.
Hauek guztiek Aralar kirolak

OROIGARRIA

Aurreko bi urteetan
bezala, Usabalgo
sarreran jarriko dute
aurtengo irabazlearen
plaka oroigarria

ria, Ana Usabiaga pista txirrin-
dularia, Joseba Rojo iraupen
eskialaria eta Mara Varela ur-
azpiko igerilaria izan ziren
etorkizuneko gazte hauek. Tal-
dekako kiroletan, berriz, bi
omendu zituzten: TAK, eta TCF,
hain zuzen.

Udalak 31 kirolariri diploma
bana eman zizkien; «nolabait
kirol gehienak islatu nahi ditu-
gu, eta gainera, asko dira Gi-
puzkoako txapelketaren bat
irabazi dutenak: hau da bete
behar den baldintzetako bat».
Kirol horietan igeriketa, atletis-
moa, judoa,xakea,pista txirrin-
dularitza, txirrindularitza, irau-
pen eskia eta pilota izan dira.

Hauek guztiak Udaleko or-
dezkariek banatu zituzten,
2006 urteko kirolaririk onenei,
hain zuzen.

Oria Txarangak 25 urte betetzearekin
batera, kaleetan zehar joko du gaur

MUSIKA�

Urte hauetan guztietan hainbat pasarte kontatu dituzte musikariek

N. URBIZU

Bizipen bereziez, musikaz eta
bidaiez betetako 25 urte bete
ditu Oria Txarangak. 1981. ur-
teko abenduaren 22an izan zen
haien lehenengo emanaldia
Donostian.

Hori ospatzeko modu egoki
bat aukeratu dute Oria txaran-
gakoek. Izan ere,gaur Tolosako
kaleetan zehar jotzen ariko
dira Beleta elkartetik hasita,
kalejiran, 19:00etatik 22:00eta-
ra. Ondoren, afari batean bil-

duko dira musikari guztiak, as-
paldiko kontuak gogoratzeko
eta biharkoetaz ere aritzeko.

Txaranga honen sorrera Los
politos, fanfarrearekin loturik
zegoen musika taldearekin du
lotura. Izan ere, talde hartako
partaide batek, txarangaren al-
deko apustua egin zuen. Berta-
ko gehienak Tolosa, Andoain
eta Lasartekoak ziren. Horre-
gatik datorkio Oria Txaranga
izena. Honetan musikari askok
hartu dute parte, eta gaur egun
10 lagunek osatzen dute: Ra-

mon Amonarriz, Juan Carlos
Andueza, Mikel Valkarlos, Mi-
guelin, Ramon Artola, Antxon
Aizpurua, Aitor Etxaluze, Jokin
Mendizabal, Josean Etura eta
Jose Jabier Garzia. Kolabora-
tzen ere Enrike Arostegi, Jose-
an Arostegi eta Tate izaten di-
tuzte, besteak beste.

Hainbat pasadizo

Duela 11 urte inguruko Lezoko
istorio bat gogoratu dute beste
askoren artean: Lezon gain ba-

tean jotzen zuten, «baina zezen
bat guregana zuzendurik, de-
nok ihes egin genuen, Josejak
ezik. Harek bere helikoiarekin
aurre egin zion zezenari, tore-
roen moduan!».

Ez dute ahaztu ere 1983. ur-

Oria Txarangako kideak haien musika tresnekin. HITZA

2 tolosaldeko eta leitzaldeko hitza

KULTURA SAILAK DIRUZ LAGUNDUTAKO HEDABIDEA

eta Shanti kirolak dendetan
erosketa eder bat egiteko diru-
saria eta poster bana jaso zu-
ten.

Beste aldetik, diploma eta
saria jaso zutenak izan ziren.
«Hauek etorkizunekoak dira:

oso gazteak dira oraindik eta
ibilbide zabalagoa behar dute
sari handiagoa jasotzeko»,
Asier Bakaikoa kirol zinego-
tziak adierazi zuenez. Koldo Gil
atleta, Lara Arruabarrena tenis
jokalaria, Jokin Otaegi igerila-

tean Bordeleko futbol partida
batean jotzen zeudela, Periko
Alonso tolosarra, garaiko Bar-
tzelona futbol taldeko jokalaria
haiengana joan zenekoa.Mara-
donak berak ere entzungo zi-
tuen Tolosaldeko musikariak.

Lorea Arregi Irastorza

hilberria�

Izar bat agertu da
dizdiraz zeruan

keinuka ari zaigu
Izaskun aldean.

Lorea seaskan dago
bere lo gozoan

dizdirak argi dezala
betirako gure gogoan.

IBARRA, 2006ko abenduaren 22an

Uzturpe ikastolako langile, ikasle eta gurasoak



GGaabboonneettaakkoo  AAzzookkaa  
pprroodduukkttuu  bbeerreezziieekkiinn
ddaattoorr  aattee  jjookkaa

ERREDAKZIOA

Hotza ate joka datorren hone-
tan, Gabonak ere etxeetan sar-
tu dira. Argiak, apaingarriak
eta nola ez, baita Gabonetako 
Azoka ere. Hala, bihar XV. aldiz
ospatuko da Tolosako Gabone-
tako Azoka Berezia.

Guztira, hiru gunetan bana-
turik egongo da aurtengo Azo-
ka Berezia. San Frantzisko pa-
sealekuak era guztietako ja-
kiak izango ditu salgai, hala
nola, ahatekiak, kontserbak,
gozoak, eztia edota gazta. Ja-
kiez gain, artisauek landutako
lanak ere izango dira artxibo
aurrean ezarritako postuetan.

Triangulo plazak hartuko du
azokaren bigarren gunea, ba-
razki eta fruta ugari eskainiko
dituztelarik merkatariek ber-
tan, baita gazta, txokolatea
edota ardoa erosteko aukera
zabaldu ere. Horretaz gain, To-
losako dendarien produktuak
erosi ahal izango dira eta Kilo-
metroak, TOLOSALDEKO ETA LEI-
TZALDEKO HITZA eta Euskal He-
rria aldizkariaren produktuak
ere izango dira bertan.

Hirugarren eta azken gunea
plaza zaharrekoa izango da,
animalien erakusketa eta sal-
menta postuak egondo direla-
rik bertan, besteak beste, orei-
nak eta euskal txerria. Aipatu,
bi animalia hauen produktuak
dastagai izango direla.

Ezin aipatu gabe utzi, larun-
batero bezala, Zerkausia, Ber-

TOLOSA�EKONOMIA

San Frantzisko, Triangulo Plaza eta Plaza Zaharra 
merkatarien erakusleiho bihurtuko dira XV. edizioan

Iazko Gabonetako Azoka berezian Zerkausian jarritako barazki postuaren irudia. JAIONE ASTIBIA

dura Plaza eta Euskal Herria
plaza ohiko salgaiez beterik
egongo direla.

Odolki lehiaketa 

San Blas Elkartearen laguntza-
rekin aurten ere ez da faltako
Odolki Lehiaketarik, aitzitik,
XIV. lehiaketa ospatuko baita
biharkoan. 08:00etan hasiko
dira harakin parte-hartzaileak
odolkiak sutan jartzen eta
13:00etan izango da sari bana-
keta. Gogoratu, bitarte horre-
tan, Orioko Kepa Loidi harate-
giko iazko irabazlearen odolkia
dastatu ahal izango dela. Aur-
tengo parte-hartzaileen artean
eta eskualdeko harakinei da-
gokionez, Altuna, Garikano
edota Mahala harategiak izan-
go dira lehiaketan.

tolosaldeko eta leitzaldeko hitza

SALGAI
Autoa. Ford Scort 1.800 TD.
Matrikula: SS-BC. Interesatuek
deitu honako telefono zenbakira
943 65 52 88 .
Autoa. BMW M3a. Urdina, 286
zaldi. 1995 urtekoa. 153.000
kilometro liburuarekin. 18ko
llantak eta sapaia. Egoera
onean. 14.000 euro.
Interesatuek deitu 943 65 41 43
telefono zenbakira.

LANA
Harreragileak. Erakunde
publikoetarako. Deitu 
943 444866ra.
Gidariak. Erakunde
publikoetarako. Deitu 
943 444866ra.

iragarki laburrak�

Villabonako Presoen Aldeko 
Topagunearen lehen agerraldia bihar

VILLABONA�POLITIKA

Ibaetako deklarazioan oinarrituriko manifestua aldarrikatuko dute

ERREDAKZIOA

Villabonako Presoen Aldeko
Topagunearen lehen agerraldi
publikoa bihar burutuko dute
13:00etan,Villabonako Eliz On-
doko parkean. Bertan izango
dira herri mailako eragile kul-
tural, sindikal, politiko eta so-
zialak, guztien babesak elkar-
tuz bultzada bateratua emango
baitiote aldarrikapenari «eus-
kal presoen defentsan urrats
garrantzitsu bat egingo baita
Villabonan».

Villabonako Presoen Aldeko
Topagunean «azken hilabetee-
tan hainbat eragilerekin egin
den elkarlanaren ispilu izango
den aurkezpen publikoa egin-
go da» eta beronen helbururik
nagusiena, «askatasunik gabe
dauden preso billabonatarrek
dituzten oinarrizko eskubidee-

tako batzuk aldarrikatzea»
izango da.

Eskubide horiek, Ibaetako
deklarazioan oinarrituriko ma-
nifestuan laburbildurik ager-
tzen dira eta biharkoan eskubi-
de horiek bermatuak izan dai-
tezen konpromisoa hartuko
dute bertaraturikoek. Belabie-
tako parajeetatik, Amasa ze-
harkatuz Villabonara, euskal
preso politikoak Euskal Herri-
ratzeko manifestua izenpeko
adierazpenetan.

Manifestuak, esan bezala,
hainbat oinarrizko eskubide
hartzen ditu aintzat. Horietan
lehena «tratu duin eta begiru-
nezkoa jasotzeko eskubidea»
litzateke, hau da, «tortura eta
tratu krudelik ez jasotzea, ez
isolamendurik ez eta jipoirik
ere, eta presoen nazio zein kul-
tur identitatearekiko begiru-

nea». Puntu horretatik abiatu-
ta, Osasun Eskubidea, Komuni-
kazio Eskubidea, Hizkuntz 
Eskubidea, Hezkuntza Eskubi-
dea,Ama eta Aitatasun eskubi-
dea, Askatasunerako eskubi-
dea eta Euskal Preso Politikoen
Kolektibo gisa, Euskal Herrian
eta elkarrekin bizitzeko Esku-
bidea bermatzen ditu manifes-
tuak modu zabalago baten bi-
tartez.

Antolakuntzatik honakoa
adieraziz, «gure herriak bizi
duen egoera aintzat hartuta,

HITZA ere
azokan 
Biharko Gabonetako Azoka
Berezian TOLOSALDEKO ETA LEI-
TZALDEKO HITZAk postua jarri-
ko du bere produktuekin.
Besteak beste, kamisetak,
motxilak, mahai egutegiak
edota Gabonetako kantu li-
buruxkak aurkitu ahal izan-
go ditu bertaratzen denak.
Gogoratu, harpidedun egite-
ko aukera ere izango dela
postuan bertan.�

Villabonako presoen egoera-
rekin kezkatuta dagoen bi-
llabonatar oro gonbidatzen
dugu, iritzi, sentsibilitate eta
edozein ideologiaren gainetik,
herri honek hain beharrezko-
ak dituen ekimenak bultzatze-
ko tenorea delakoan» gonbida-

pen zabala egiten diete herrita-
rrei Topagunean parte hartze-
ko. Modu horretan, «disper-
tsioaren aurka herri honek bizi
duen gatazkaren konponbide-
an aurrerapausoak emateko
moduan izango gara» adierazi
dute antolatzaileek.



DDaabbiidd  AAnnaauutteekk  lliibbuurruutteeggiiaann
eeggiinnggoo  dduu  ggaauurr,,  bbeerree  lleehheenn  
lliibbuurruuaarreenn  aauurrkkeezzppeennaa

NAIARA GARZIA

Gaur 19:30ean Dabid Anautek
bere lehenengo liburuaren
aurkezpena eginen du herriko
liburutegian, Txokotik zabale-
ra: Normalizator, Supersen eta
euskararen munduko bestela-
ko fauna delakoa, bere eremu-
tik gizartera helarazi nahi di-

LEITZA�KULTURA

‘Txokotik zabalera: Normalizator, Supersen eta euskaren munduko bestelako
fauna’ izena du, eta Alberdania argitaletxeak argitaratutako lana da

tuen euskararen inguruko
pentsamendu eta gogoetak
aurkezten baititu bertan.

Liburua 22 ataletan banata-
tuta dago eta, besteak beste,
gramatika, normalizazio lana,
hizkuntzaren estatusa, euskal-
kiak eta erregistroak jorratzen
ditu hain ohikoa ez den ikus-
puntu batetik akaso, hau da,

ironia eta umorea oinarritzat
hartuz, eta akademizismoa
alde batera utziz.

Tribializaziorekin zerikusi-
rik ez duen ikuspuntu horrekin
jarraituz, hau da, desdramati-
zatuz baina ez tribializatuz,egi-
leak ere euskararen munduan
ohikoak diren zenbait figura
aztertu ditu, filologoa eta ia
euskalduna, adibidez, eta iro-
niaren laguntzarekin superhe-
roiak balira bezala aurkeztu
ditu.Horra hor liburuaren azpi-
titularraren izenaren zergatia:
Normalizator, Supersen eta
euskararen munduko bestela-
ko fauna.

Euskararen inguruko hain-

bat kritika, iritzi edo plantea-
mendu luzatzen ditu Txokotik
zabalera liburuan (euskararen
kalitatea, honen arazoak, hiz-
kuntzarean arau eta sormena-
ren arteko oreka zaila, gaztela-
niazko makuluak...), «ez tesi
bat egiteko helburuarekin, jen-
deak hauen inguruan eztabai-
datzeko asmoarekin baizik».
Ez du, beraz, inor konbentzitze-
ko asmorik.

Dabid Anautek (Burlata,
1968) hagitz ongi ezagutzen du
euskararen mundua, 13 urtez
Bortzirietako eta Leitzaldeko
euskara teknikaria izan baita.
Egun, Elhuyar Aholkularitzako
teknikari bezala dihardu.

4 tolosaldeko eta leitzaldeko hitza

Baldintza
demokratikoak
exijitu dituzte
Erredakzioa�Herenegun arra-
tsaldean «ertzain ugari ibili zi-
ren Amezketan,baita bizpahiru
kotxe arrotz ere», manifestazio-
aren debekua zela eta. Hala,
plazan 10 lagun inguru bilduta
zeudela ertzain batek manifes-
tazioa ezin zutela egin azaldu
zien. Aldez aurretik konzentra-
zioa ere antolatuta zegoenez,
hau egitea posible zela argi utzi
zuen ertzainak, «20 lagunetik
gora» biltzen ez baziren, behin-
tzat. Azkenean, «2 furgoi pla-
zan zeudela», 55 bat lagun bil-
du ziren, 3 multzotan. HITZA

AMEZKETA�POLITIKA

Babes 
ofizialeko 
etxeetan izen 
emateko epea 

LEITZA�

ERREDAKZIOA

Aralarrek luzatutako babes
ofizialeko proposamenare-
kin jarraituz, Udalak intere-
satuen zerrenda osatzeko
epea ireki zuen hilaren 13an,
eskaeren kopurua eta eska-
tzaileeen profila aztertzeko.
Interesatuek 012 telefono
zenbakira deitu behar dute,
eta bertan eginen dioten in-
kestari erantzun. Epea hila-
ren 31n amaitzen da.

FFIITTXXAA�

DATUAK
Izenburua: Txokotik
zabalera: Normalizator,
Supersen eta euskararen
munduko bestelako fauna.
Egilea. Dabid Anaut.
Sarrera: Kike Amonarriz.
Argitaletxea. Alberdania.
Bilduma. Zerberri saila.
Orri kopurua: 196 orrialde.
Formatoa: 19X12
Prezioa: 14,90 euro.
Salgai: Leitzan, Astizen eta
Maimur liburudendan eros
daiteke.

Liburuaren azala. HITZA



AAiizzttoonnddoo  bbaaiillaarraarreenn  mmiillaa  aauurrppeeggii

ERREDAKZIOA

Guztira 24 argazkilarik hartu
zuten parte aurtengo Aizton-
doko Argazki Rallyan, bere hi-
rugarren edizioan, bailarak di-
tuen mila aurpegiak argazki-

KULTURA�

24 partaide izan ziren Aiztondoko 3. Argazki Rallyan; Josu Perez zumarragarra izan zen garailea

Irabazlearen argazkietako bat da irudian ikus daitekeena. JOSU PEREZ

Zubimuxuri egindako argazkiarekin akzesit bat lortu zuen egileak. PEIO ROMATET

Zubimuxu zubiari ateratako argazkiarengatik bigarren saria jaso zuen egileak. IÑAKI SANCHEZ

tolosaldeko eta leitzaldeko hitza

Hirugarren saria jaso zuen argazkietako bat da ikus daitekeena. JOSE LUIS PEREZ

tan bilduz. Josu Perez zumarra-
garra izan zen garailea, eta ga-
raikurra eta 350 euro eraman
zituen. Aurkeztutako bost ar-
gazkiengatik lortu zuen garai-
pena. Bigarrena Iñaki Sanchez
beasaindarra izan zen aurkez-

tutako hiru argazkirengatik.
Garaikurra eta 300 euro jaso
zituen. Hirugarren saria Jose
Luis Perez beasaindarraren-
tzat izan zen, aurkeztutako hiru
argazkiengatik. Garaikurra eta
150 euro izan ziren beretzat.

Guztira bost akzesit banatu
ziren: Ekaitz Pardos zizurkilda-
rrari, Juan Ramon Llavori, La-
zaro Egaña eta Peio Romatet
zumaiarrei eta Miguel Angel
Zeberio oreretarrari. Aiztondo-
ko saria Larrauleko Imanol Po-

lok jaso zuen. Rallyan zehar
atera ziren argazkien aukera-
keta egin ondoren, tartean sa-
riak jasotakoak, erakusketa
bat egingo dute eta urtarrilean
Zizurkilgo Atxulondo kultur
etxean ikusi ahalko da.



«Ez dago gizartearen 
parte-hartzerik, gizartea

autoantolatzeko gai ez bada»

JUAN LUIS ZABALA (Berria)

Baserrian ez, baina baserri gi-
roan sortua da Koldo Tapia (Zi-
zurkil, 1946), eta bertsotara
amonari entzundako bertso
zaharrak entzunez zaletua.
Bestelako zeregin batzuetan
murgildu zen hala ere gazte ze-
larik, frankismo beteko garai
«konpultsiboan». Herri mugi-
menduetan aritu zen, kartzela
egokitu zitzaion lehenik, klan-
destinitatea gero, Bartzelonara
ihesa... harik eta, kontu haiek
guztiak alde batera uztea era-
baki eta gero, 80ko hamarka-
daren hasieran, Santurtziko

Karguan 18 urte egin ostean, martxoan erretiratuko da Bertsozale Elkarteko
idazkaria; gertutik jarraitu du bertsolaritzaren azken urteetako bilakabidea

KKOOLLDDOO  TTAAPPIIAA�BERTSOZALE ELKARTEKO IDAZKARIA 

IMANOL OTEGI/ARGAZKI PRESS

ZZeerr  mmoodduuzzkkoo  bbeerrttssoollaarriiaa  zzii--
nneenn??  
Sebastian Lizasorekin batera
aritu nintzen behin bertsotan,
eta Sebastianek orduan sartu
zidan ezpatak ekarri zuen nire
bertsolari ibilbidearen amaie-
ra. Bertsolarien artean oso
kontu ezaguna da pasadizo
hori.
BBeerrttssoozzaallee  EEllkkaarrtteeaarreenn  iiddaazz--
kkaarrii  ggiissaa,,  JJaauurrllaarriittzzaakkoo  KKuullttuu--
rraa  SSaaiillaarreekkiinn  ttiirraa--bbiirraa  eettaa  ggaa--
ttaazzkkaa  hhaannddiikkoo  uunneeaakk  eeggookkiittuu
zzaaiizzkkiizzuu,,  JJoosseebbaa  AArrrreeggii  KKuullttuu--
rraa  kkoonnttsseeiillaarrii  iizzaann  zzeenn  ggaa--
rraaiiaann  bbaatteezz  eerree..  ZZeerr  oonnddoorriioo
aatteerraattzzeenn  dduuzzuu  eegguunn  ggaattaazzkkaa
eettaa  ttiirraa--bbiirraa  hhaaiieekk  ggooggoorraattzzee--
aann??  
Nik egiten dudan interpreta-
zioaren arabera, frankismotik
irten ondorengo instituzionali-
zazio prozesuak arazo handi
bat izan du herri honetan. Gi-
zarte mugimendu praktika in-
dartsu batekin egin zuen topo.
Ez zen beharbada gizarte mu-
gimendu politikoki eta ideolo-
gikoki oso kohesionatua eta
egituratua, baina bai praktika
handikoa eta oso zelula biziz
osatua. Instituzionalizazioa, al-
diz, goitik behera etorri zen,
bat-batean. Legea zer zen ere

euskara arduradun plaza es-
kuratu zuen arte. Harrezkero
kulturgintzan egin duen lana
ordura artekoarekin zuzenean
lotuta dagoela uste du hala ere,
garai hartako eskarmentuan
izan baitu oinarria, neurri han-
di batean.
FFrraannccoorreenn  aauurrkkaakkoo  bboorrrrookkaa--
rreenn  ggaarraaiikkoo  iittxxaarrooppeennaakk  eezz  zzii--
rreenn  bbeettee..  ZZuukk  nnoollaa  bbiizzii  iizzaann
dduuzzuu  ddeessiilluussiioo  hhoorrii??  
Gure belaunaldiko kideak dik-
tadura baten azpian egoteak
sortzen duen konfusioaren eta
zurrunbiloaren seme-alabak
gara. Formakuntza eta eskar-
mentu politiko faltaz edo, uste

izan genuen diktaduraren on-
doren guk amestutako gizarte
berri, libre eta sozialista iritsi-
ko zela, baina gero ez zen ho-
rrela izan. Nik hala ere ez dut
hori erresuminez bizi. Nik bizi-
tza ehuneko ehunean bizi izan
dut oraintxe arte. Erneguak eta
une txarrak ere asko izan dira,
baina batez beste gure belau-
naldikook zorte handia izan
dugula uste dut.
NNoollaa  ssaarrttuu  zziinneenn  ggeerroo  bbeerrttssoo--
llaarriittzzaarreenn  mmuunndduuaann??    
Niri bertsozaletasuna amonak
kutsatu zidan. Bertso zaharrak
kantatzen zituen, Markesaren
alaba eta horrelakoak, eta nik

buruz mordoa ikasi nuen. Kar-
tzelan egon nintzen garaian
Bertsolari deitzen zidaten, ber-
tso zaharrak kantatzen nituela-
ko denbora pasatzeko. 1980an,
ordurako euskararen eremura
sartuta nengoela, Xabier Amu-
rizaren ikasle izan nintzen, Jo-
xerra Bilbao, Joxerra Etxeba-
rria, Trino Azkoitia, Jon Aurre
eta Iñaki Lasarekin batera.
1982an Zu ere bertsolari libu-
rua kaleratu zuen Amurizak,
baina aurretik bere bertso es-
kolaren eskemak nola funtzio-
natzen zuen probatu zuen gu-
rekin. Santutxuko bertso esko-
lara joan nintzen gero.

jakin gabe sortu ginenok mu-
gak ezartzen zituen legearekin
egin genuen topo bat-batean.
Orduan,Administrazioak, insti-
tuzionalizazio prozesuari eus-
teko, herri mugimenduak baz-
tertu ez, ito egin nahi izan zi-
tuen.
NNoollaa  eerraaggiinn  zziioonn  hhoorrrreekk  bbeerr--
ttssoollaarriittzzaarrii??  
Bertsolaritza bere autoerakun-
tza proiektua ari zen garatzen,
eta Administrazioak ez zuen
hori kontrolatzen. Horrek ten-
tsio ikaragarria sortzen zuen.
Diskurtso politak egiten dira
gizartearen parte-hartzea ai-
patuz, baina gizarteak parte
hartzea oso polita da inoren-
tzat eragozpen ez den artean.
Inorentzat eragozpen bada, or-
duan gizarte hori ez da gizar-
tea.Diskurtso hori latente dago
gaur egun ere.
BBeerrttssoozzaallee  EEllkkaarrtteeaakk  aassmmaattuu
dduu  tteennttssiioo  hhoorrrreettaann  iirraauunn  eettaa
bbeerree  aassmmooaakk  aauurrrreerraa  aatteerraa--
ttzzeenn..  
Elkartean planteatu zen gai gi-
nela geure baitatik geure mugi-
mendua antolatzeko, eta gaine-
ra uste dugu eredua hori dela.
Ez dago gizartearen parte-har-
tzerik gizartea bera autoanto-
latzeko gai ez baldin bada. Au-
toantolakuntza gabe parte-
hartza botoa ematea baino ez
baita izango, etab hori oso par-
te-hartze pasiboa da.Gurea be-
zalako kultura batek ez dauka
etorkizunik, nire ustez, para-
metro estandarretan, Frantzia-

INSTITUZIONALIZAZIOA

«Frankismoaren
ondoren
instituzionalizazioak
gizarte mugimenduekin
egin zuen topa»

BARNEKO LANKETA

«Bere barne lanketa
egiten ez duen kultur
proiektuak etorkizun
koiunturalak baino 
ez ditu izango»

EUSKAL KULTURA

«Gurea bezalako kultura
batek ez dauka
etorkizunik parametro
estandarretan, ez
baitaukagu estaturik»

BERTSOLARITZA

«Euskal kulturgintzaren
ekosistema osoa aintzat
hartu gabe,
bertsolaritzak nekez
egingo du aurrera»

ko, Espainiako edo Alemaniako
gizarteak dituzten parametroe-
tan. Horiek estatua daukate;
guk ez. Gizarte mugimendua
estimulatu eta aktibatu egin
behar da, baina autoantolatze-
ko, ez botoa ematera joateko.
Gure hizkuntzaren balbulak oi-
narrian daude, eta horiek arti-
kulatzeko prozesurik sortzen
ez badugu gertatzen ari zaigu-
na gertatuko zaigu: Euskal He-
rrian gazte guztiek dakite eus-
karaz, baina ez dute euskaraz
egiten.
EEgguunn  aasskkoozz  hhaarrrreemmaann  hhoobbeeaakk
ddiittuu  BBeerrttssoozzaallee  EEllkkaarrtteeaakk  AAdd--
mmiinniissttrraazziiooaarreekkiinn..    
1996an, Mari Karmen Garmen-
dia Jaurlaritzako Kultura sail-
buru zela, aurreko etapa atze-
an utzi eta beste etapa bat hasi
zen. Etapa horretan elkarrizke-
ta berreskuratu da. Elkarren
errespetua bere tokian jarri
da. Guk ez dugu inoiz Adminis-
trazioa baztertu, beharrezko-
tzat jo izan dugu prozesu hone-
tan. Eta prozesu horrek elkar-
laneko hitzarmena ekarri zuen,
1998an, egun indarrean jarrai-
tzen duena. Horrek bide be-
rriak zabaldu zituen. Diputa-
zioekin ere harremanak nor-
malizatu ziren, eta gaur egun
harremanak normalak dira.
EEllkkaarrtteeaa  ggiizzaarrtteekkoo  eessppaarrrruu
bbaatteekkiinn  eeddoo  bbaattzzuueekkiinn  lloottuuttaa
iikkuussii  iizzaann  dduu  AAddmmiinniissttrraazziioo--
aakk??  
Hori Bertsozale Elkartean beti-
danik egon den eztabaida da,
une batzuetan oso modu espli-
zituan,eta modu inplizituan be-
tidanik. Ez da gai erraza, oso
sentsibilitate ezberdinak dau-
delako. Nik neure ikuspegia
baino ez dezaket eman. Nik
uste dut guk politika berriak
egin behar ditugula, eta kultur-
gintzak bere bidea egingo
badu bere bidea egiteko gaita-
sun horretan oinarritu behar-
ko duela. Bere barne lanketa
egiten ez duen kultur proiek-
tuak, nire ustez, etorkizun
koiunturalak baino ez ditu
izango. Ez da desagertuko, bai-
na koiunturalki baino ez da
izango bizirik.
BBeerrttssoollaarriittzzaarrii  eezz  eezziikk,,  eeuuss--
kkaallggiinnttzzaakkoo  ggaaiinneerraakkoo  sseekkttoo--
rree  gguuzzttiieeii  eerree  aapplliikkaattzzeekkoo  mmoo--
dduukkooaa  ddaa  zzuukk  dduuzzuunn  iirriittzzii
hhoorrii??  
Bai. Euskalgintzako sektore
guztiak gaude bide horiek jo-
rratzera behartuta, leku bat
izango badugu. Eta hala ere
zailtasun handiak izango ditu-
gu.
ZZeerr  eessaatteenn  aarrii  zzaarraa  zzeehhaazzkkii
««bbaarrnnee  llaannkkeettaa»»  ddiioozzuunneeaann??  
Mugimendu bakoitzak ardura-
tu behar du genero bakoitzak
osatzen duen ekosistemaren
lanketaz. Euskal Herrian bere
sorkuntza lana euskaraz egi-
ten duenarentzat oso zaila da
bidea egitea sorkuntza lan ho-

rren ekosistema osatzen duten
gainerako elementu guztiez
batere arduratu gabe. Ez dau-
kagu merkaturik, eta ez dut
uste merkatu harremanen
planteamendu soiletik etorki-
zunik daukagunik. Beste ze-
har-lerro batzuk lortu behar
dira.
BBeerrttssoollaarriittzzaakk  lloorrttuu  ddiittuu......  
Bertsolariak eta bertsozaleak
lotzea lortu dugu, eta sortzaile-
ak inplikatzea. Bertsolariak
dira ardatza, eta gainerakook,
bertsozaleok, proiektu kultural
batean sinesten dugu, eta hor-
tik abiatuta gizartean esku
hartzeko proiektu batean. Bai-
na bertsolariaren sorkuntza
prozesuak ere dialektikoki lo-
tua egon behar du mugimendu
hori egituratzen den proze-
suan. Hortik egin daiteke au-
rrera nire ustez. Horretan sa-
kondu behar da.
KKuullttuurraarreenn  bbeessttee  aarrlloo  bbaattzzuuee--
ttaakkoo  ssoorrttzzaaiilleeeenn  aallddeeaann,,  bbeerr--
ttssoollaarriiaakk  mmaaiizz  eeggootteenn  ddiirraa  eell--
kkaarrrreekkiinn  zzeeiinn  bbeerreenn  llaannaarreenn
jjaarrrraaiittzzaaiilleeeekkiinn..  AAbbaannttaaiillaa  ddaa
hhoorrii??    

Bertsogintzak baditu ezauga-
rri batzuk, eta gure eredua ez
daiteke beste inon aplika. Arlo
bakoitzak bere estrategia plan-
teatu behar du. Lehen bertso-
laritza euskaldun autentikoa-
rekin identifikatuta zegoen.
Orain eremu identitario horre-
tatik kultur sorkuntzaren ere-
mura egin du jauzi, kultur
proiektu bihurtu da, ekintza
moderno gisa aurkeztua. Ho-
rrekin batera, transmisio pro-
zesu guztiak ere aldatu egin
dira. Dantzaren arloan, aldiz,
adibidez, ez da pauso hori
eman. Bertsolaritza bezala,
elementu identitarioa izan da
dantza. Baina forma klasikoari
horren estu lotzearen ondo-
rioz, azkenean eguneratzeko
denbora joan egin zaio. Badira
bestelako saio indibidualak,
oso interesgarriak, baina ez da
dantzari beste dimentsio bat
emateko estrategia orokorrik
garatu.
GGeerroorraa  bbeeggiirraa  zzeerr  kkeezzkkaa  nnaa--
gguussii  ddiittuu  BBeerrttssoozzaallee  EEllkkaarrttee--
aakk??  
Hiru arlo nagusi aipa daitezke:
transmisioa, ikerkuntza eta
euskalgintzako beste espa-
rruekiko elkarlana. Transmi-
sioaren arloan, bertso eskolen
mugimendua indartu egin be-
har da, eta seguru asko elkar-
tearen autokritika garrantzi-
tsuena ere alde horretatik da-
tor. Orain arte bertso eskolek
beren dinamika propioa izan
dute, eta dinamika hori ahul-
dua dago. Ikerkuntzari dago-
kionez, ezin daiteke bertsolari-
tzaren etorkizuna ikerkuntza-
ren parametroetatik kanpora
jarri. Ikerkuntzak oinarri izan
behar du etorkizuneko plante-
amendu guztiak bideratzeko.
Ikerketak bideratzeko barne
talde bat sortu behar dela uste
dugu, baina errebindikatzen
dugu ikerketa horiek gauzatu-
ko diren plataforma bat behar
dela, ekarpen akademikoak
eta ekonomikoak izango di-
tuen gune bat. Hirugarren pun-
tuari helduta:bertsolaritza kul-
tur esparruan espazio zehatz
bat izatera etorri da, baina,
etorkizunean, euskal kultur-
gintzaren ekosistema osoa ain-
tzat hartu gabe bertsolaritzak
nekez egingo du aurrera. Be-
raz, bertsolaritzaren desafio
nagusietako bat izango da nola
sartu elkarlanean euskalgin-
tzako gainerako kultur esparru
osoarekin, eta ez hor zer bide-
ra daitekeen. Gu ez gara proze-
su horretan salbatzaileak izan-
go, lankideak baizik. Egundai-
no ez dugu horri begira lan
egin, baina orain, etxeko lanak
eginda ditugunean, horri begi-
ratzeko ordua dela iruditzen
zaigu. Prozesu horretan ere
funtsezkoak izango dira, nola
ez, autoantolakuntza eta iker-
kuntza.

BBAANNAANN--BBAANNAANN�

XXaabbiieerr  AAmmuurriizzaa::  «Bertsola-
ritza modernoaren aitzinda-
ria».
JJoonn  SSaarraassuuaa::  «Pentsamen-
dua hitz bihurtzeko arkitek-
toa; izaera konformagaitzeko
bihurri maitagarria».
AAnnddoonnii  EEggaaññaa::  «Bertsolari-
tza zeharka ulertu duen ber-
tsolaria, bertikalean ulertu
beharrean —maisu irakas-
pen ikaragarria eman du ho-
rretan—; bertsoaren barne-
ko egituraren artisaua; eta
ezetz esaten ez dakien lanki-
dea».
JJooxxeerrrraa  GGaarrzziiaa::  «Gaur egun-
go bertsogintzaren ikerkun-
tza maisua; konformagaitz
eraikitzailea».
JJeexxuuxx  MMuurruuaa::  «Inor gutxik
bereganatuko lituzkeen lan-
zama gaiztoak hartuta, eran-
tzunen bila beti, langile ne-
kaezina».
IImmaannooll  LLaazzkkaannoo::  «Familia
bateko ardi galdu guztiak
uztartzen zituen aitajauna;
eztabaida handienean ere
denak lotzeko gai.
IIññaakkii  MMuurruuaa::  «Bertsolaritza
maitagarri eginarazten da-
kien humanista».
JJoosseebbaa  AArrrreeggii::  «Euskal kul-
turgintzari merezi ez zituen
sufrikarioak eragin zizkion
politikaria».
MMaarrii  KKaarrmmeenn  GGaarrmmeennddiiaa::
«Tentsio ezberdinak etena-
razi zituen amandrea».
MMiirreenn  AAzzkkaarraattee::  «Euskal
kulturgintzaren estrategia
politikoa abian jartzea bere
eskuetan duen politi-
karia».

IBARRA�

Floren Aoizen
hitzaldia gaur
Subegin 
Ibarrako ezker abertzaleak
Euskal Herriak Autodetermi-
nazioa lelopean astea hone-
tan antolaturiko mobilizazio-
aren baitan, hitzaldia  anto-
latu dute gaur 19:30ean
Subegin. Floren Aoiz idazle
eta mahaikide ohia izango da
hizlaria eta Lurraldetasuna
kontzeptuaren inguruan
mintzatuko da. Ondoren, talo
jatea izango da Sendi Ekin-
tzan.

TOLOSA�

Santa Maria
kaperakoen
entsegua, gaur
Santa Maria kaperako partai-
deei deia egiten zaie, gaur,
20:00etan Musika Eskolan,
Gorosabel kalean, egingo
den entsegura joateko.

TOLOSA�

Txinparta
elkartean Errege
kanpaina abian
Txinparta elkarteak Errege
Magoen kanpaina abiaraziko
du aurten ere, Fraisoron eta
Iurramendi egoitzan. Hain
zuzen ere, 1932. urtetik el-
karteko 3 kidek jarraitzen
dute kanpaina berezi hone-
tan lanean. Hala, Errege-egu-
neko bezperara arte elkarte-
tik pasa ahalko da, 19:30etik
20:30era, proiektu honetara-
ko aportazioak egiteko. Bes-
talde, datorren ostegunean,
hilaren 28an, Txinparta el-
kartean 20:00etan,Ander Le-
tamendiak hitzaldia eskaini-
ko du, eta ikus-entzunezkoa
emango dute elkarteko 75
urteak nolakoak izan diren
kontatzeko.

TOLOSA�

Gabon-egunean
meza izango da
19:00etan
Tolosa-Ibarra pastoral ba-
rrutiak antolatuta Gabon-
eguneko meza izango da,
19:00etan Santa Maria parro-
kian, eta herritar guztiei egi-
ten diete bertaratzeko deia.
Bestalde, Gabon Gauean ur-
tero moduan gauerdian egi-
ten den meza, 24:00etan
izango da Santa Clara mo-
nastegian.



AAGGEENNDDAA�

DEIALDIAK

Tolosa. Bonberenearen 7.
urteurrenaren harira
antolaturiko ekitaldien
baitan, 22:30etik aurrera
Jon Martin, Iñaki
Gurrutxaga, Jesus Mari 
Irazu eta Xabier Silveira
bertsolarien saioa izango da.
Tolosa. Isidro Larrañaga
Musika Eskolako ikasleen
Eguberrietako kontzertua,
Leidor aretoan, 19:30ean.
Tolosa. Poxpolo ta Mokolo
pailazoen Run-Run
emanaldia, bihar Leidorren,
17:00etan. Sarrerak, 5
eurotan, Servikutxan,
Telekutxan eta Kutxanet-en. 
Elduain. 16:30etik
17:30era, Tolosaldeko
Mankomunitatearentzat
eginiko hiri hondakinei
buruzko gida banatuko dute
Elduaingo herriko plazan. 
Abaltzisketa. San Tomas
eguneko azoka berezia,
11:00etatik eguerdira arte.
Alegia. Gaztetxearen XIX.
urteurrenaren baitan,
21:00etan zahagi sagardoa
eta 23:00etan, futbolin
txapelketa Gaztetxean.

GUARDIAKO FARMAZIAKK

Gaur
Leitza. Larraia, M.I. Elbarren, 95. 112.
Tolosa. Olarreaga, J. Martin Jose
Iraola, 10. 943 67 24 38.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe
Landarekin, HITZAren errepasoa,
elkarrizketak, , agenda, lehiaketa, disko
eskainiak...
18:00-20:00. Tolosaldeko ahotsa
(errepikapena).
20:00-21:00. Asteko onena.
21:00-22:00. Igo bolumena.

�HITZAk ez du bere gain hartzen

egunkarian adierazitako esanen eta

iritzien erantzukizunik.

URTE ASKOAN
Iker Artola Eguren (Anoeta).

Zorionak eta muxu handi bat osaba

Bittor eta izeba Onintzaren partetik.

Tolosako Txistulari Bandak, Iñaki Letamendiaren zuzendaritzapean, hainbat doinu eskaini zituen. I. T.

UUrrtteeuurrrreennaaggaattiikk  eesskkeerr  oonneezz
TOLOSA�Tolosa 750 Fundazioak urteurreneko ospakizunetan lagundu dutenei

eskertza adierazteko helburuz ekitaldia antolatu zuen herenegun, Leidorren

ERREDAKZIOA

Tolosa 750 Fundazioak es-
kertza ekitaldi xumea an-
tolatu zuen herenegun,

Leidor aretoan «750. urteurre-
neko ospakizunetan lagundu
duten guztiei eskerrak emate-
ko helburuz».

Edurne Ormazabalek aur-
keztu zuen saioa, eta besteak
beste,2004.urtetik hona urteu-
rrenarekin lotutako ekintza
guztien irudiak ikusgai ziren
bitartean, euren laguntza ema-
teagatik eskertu beharreko
250 talde,elkarte,enpresa edo-
ta norbanakoen zerrenda ira-
kurri zuen. TOLOSALDEKO ETA LEI-
TZALDEKO HITZAk ere aipamena
izan zuen. Fundazioko lehen-
dakariak, Jokin Bildarratzek,
bestalde, urteurrenak utzita-
ko sentimendua azpimarratu
zuen, eta Gurutze Zubeldia
Fundazioko koordinatzailea-
ren lana eskertu nahi izan zuen
bereziki. Ekitaldia Tolosako
Txistulari Bandakoen doinuek
osatu zuten, eta amaitzean, era
batera edo bestera lagundu
dutenek oroigarria jaso zuten.

AAGGUURRRRAAKK�

GAURKO 
EGURALDIA

goizez arratsaldez BIHARKO 
EGURALDIA

